
Рагъул ветеранал
  Рагъул кьогIлъи бихьарав
  

ГIумруялъ батIи-батIийиса хIалбихьарав ва гIемераб гIакъуба-къварилъи хIехьезе
ккарав чи вуго Калининаул росулъа Динаев Мухтар. БагIараб Армиялде рагъулаб
хъулухъ гьабизе гьев ахIана 1940 соналда. ГIумрудул букIана 20 сон ВатIанияб рагъул
бищун захIматал тIоцересел моцIал гьесие ва гьалмагъзабазе гIумруялъ ракIалдаса
унареллъун рукIана. Божизе рекIкI гьабун тIаде кIанцIарал тушбабазда советиял
солдатаз бихьизабуна бахIарчилъи ва къо хIехьей. БукIинесеб бергьенлъиялъе гIоло
тIоцебе би тIуразул цоявлъун вукIана Алмахъалдаса гIолилав Мухтар Динаевги.

      

Рагъул авалалдаго захIматаб ругъун щварав Мухтар госпиталалде ккола ва тIубан
сахлъилелде, хадубккунисеб рагъулаб хъулухъалъе ярагьуларевлъунги рикIкIун,
рокъове витIула. Амма гьесие рагъ жеги лъугIун батичIо. Рокъове вачIунеб мехалда
снухда цо хIалихьатав чияс документал рикъарав гьев заманалдасан кIиабизеги
рагъулаб хъулухъалде ахIана. Рагъда лъукъун вукIиналъулги, гьелъул хIасилалда
рагъулаб госпиталалдаса рокъове витIиялъулги, бициналъулги гьенибе цIех-рех гьабун
кагъат битIизе кколилан гьас абиялъулги гъоб мехалда букIинаан гIицIго цо
хIасил-сверун ругез пикру гьабизе букIана гьев рагъулаб хъулухъалдаса ворчIизе
багьанаби ралагьулев вугилан. Гьединлъидал Мухтар Динаев калам тун кIиабизеги
рагъде ана. Хъвараб бихьичIого хутIуларелъул, Динаевги гьесул гьалмагъзабиги
командирзабазул гIайибалдалъун асирлъуде ккола. Кьонцлагералда рукIарал гьел
советиял аскарза эркен гьаруна рагъул ахиралда. Асирлъуде ккеялъе кинабгIаги
гIайибги батичIого, кинаб бугониги тамихIги гьабичIого, 1946 соналъ Мухтар рокъове
витIула.

  

Гьесие инсудасан ирсалъе щвана цIулал устарлъи, бакIал ралев чиясул махщел. Росдал
«Бергьенлъи» колхозалъул бакIал ралезул бригадаялда хIалтIулаго камилаб гьунар
гIемералъуб загьирлъана. Гьесул гIахьаллъи гьечIого бараб бакI батуларо колхозалъул.
Гьелдаго цадахъ устарас росдал гIадамазул тIалабалда рекъон гьарулаан нуцIби,
гордал ва цогидабги.

  

Мухтарицаги гьесул чIужу Сукайнатицаги лъикIаб тарбия кьун гIезаруна 5 яс ва 3 вас.
Гьанже гьел жиде-жидер рукъ-яшавалда руго. Исана Мухтарил гIумрудул тIубала 84
сон. Эбел-инсул херлъи берцин гьабун буго лъималазул ва гьезулги лъималазул
тIалабалъ, рокьиялъ, росуцояз гьабулеб адаб-хIурматалъ.

МухIамадкамил ЛахIитов, 

  

Калининаул росу 

